
Punkt .: Saqqaa

Ilaasortat:

Nitta Lyberth-Mørch (IA) 

Mette Barselajsen (IA) 

Martha Abelsen (S) 

Egon Poulsen (S) 

Alex Hermansen (D) 

Beslutning

Ataatsimeeqataasut:

Nitta Lyberth-Mørch (IA)

Doris Jakobsen (S), Martha Abelsenimut (S) sinniisoq

Alex Hermansen (D)

Attaveqaatitigut peqataavoq:

Egon Poulsen (S)

Mette Barselajsen (IA), Per Berthelsen-mut (D) sinniisoq

Ataatsimeeqataasinnaanatik nalunaartut:

Per Berthelsen (D)

Martha Abelsen (S)



Punkt .: Oqaluuserisassat akuerineqarneri

Beslutning

Oqaluuserisassat akuersissutigineqarput.





Punkt .: Nalunaarutit

 

 



Punkt 1: Utoqqarnik Isumassuinermullu Ataatsimiititaq suliat
oqaluuserineqartussat pillugit ilisimatitsissut

Beslutning

Ilisimatitsissut tusaatissatut tiguneqarpoq.

Utoqqarnik Isumassuinermullu Ataatsimiititaq suliat 
oqaluuserineqartussat pillugit ilisimatitsissut

Ilisimatitsissut 
SagsID.: EMN-2024-02034
Suliffeqarnermut Isumaginninnermullu Ingerlatsivik – pisortaq Ejner Grønvold / EJGR

Inassuteqaat 
Suliffeqarnermut Isumaginninnermullu Ingerlatsivimmit Utoqqarnik Isumassuinermullu 
Ataatsimiititaq inassuteqaatigineqarpoq:

1. ilisimatitsissut tusaatissatut tiguneqassasoq

Suliassamik saqqummiussineq 
Suliffeqarnermut Isumaginninnermullu Ingerlatsivimmit matumuuna suliassat ataatsimiititamit 
oqaluuserineqartussat, ingerlatsivimmit ataatsimiititamut saqqummiunneqartussat, 
ilisimatitsissutigineqarput.  

Ingerlatsivimmit ataatsimiititaq suliassanik oqaluuserineqartussanik ilisimatinneqassasoq 
kissaatigineqarpoq, taamaalilluni ataatsimiititami ilaasortat piareersarluarsinnaaniassammata 
aamma ataatsimiititap ataatsimiinnissaanut ataasiakkaanut oqaluuserisassat 
aalajangiunneqannginneranni. 

Ataatsimiititami oqaluuserineqarnissaannut piffissaliussaq suli aalajangiunneqanngilaq, soorluttaaq 
immikkoortut allannguuteqarsinnaasut.

Piffissami matumani ingerlatsivimmit suliassat uku ukiup affaani tulliuttumi ataatsimiititamit 
oqaluuserineqartussatut naatsorsuutigineqartut ilisimaneqarput:

 Paamiut pillugit isumaqatigiissut pillugu ukiumoortumik killiffik
 Angerlartitsinerit pillugit peqqinnissaqarfimmik nutaamik isumaqatigiissuteqarneq pillugu 

ilisimatitsissut
 Suliat pitsaassusissaasa allaaserineqarnerat 2026

Ataatsimiititami ukiumut arlaleriarluni oqaluuserineqartussat aalajangersimasut, takussutissami 
ilaatinneqanngillat. 

Ingerlatsivimmit aningaasatigut sulisoqarnikkullu naliliinerit 
Pisariaqanngilaq.

Suliffeqarfimmut Kiffartuussivimmit aningaasatigut naliliineq  
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Kommunit aqunneqarnerat pillugu Inatsisartut inatsisaat nr. 29, 17. november 2017-

imeersoq

Ilanngussat 
Ilanngussaqanngilaq.



Punkt 2: Utoqqaat pillugit Siunnersuisooqatigiit ataatsimiittarnerinik
ataavartumik ilisimatitsisarneq

Beslutning

Ilisimatitsissut tusaatissatut tiguneqarpoq.

Bilag

Utoqqaat Siunnersuisooqatigiit ulloq 11-12-2024 ataatsimiinnerannit imaqarniliaq

Utoqqaat pillugit oqaaseqartartumit saqqummiussat



Utoqqarnik Isumassuinermullu Ataatsimiititaq, 19.05.25 1

Utoqqaat pillugit Siunnersuisooqatigiit ataatsimiittarnerinik 
ataavartumik ilisimatitsisarneq
Ulloq 11. decembari 2024-mi ataatsimiinnermit

Ilisimatitsissut
SagsID: EMN-2023-02053
Suliffeqarnermut Isumaginninnermullu Ingerlatsivik – pisortaq Ejner Grønvold / EJGR

Inassuteqaat
Suliffeqarnermut Isumaginninnermullu Ingerlatsivimmit Utoqqarnik Isumassuinermullu 
Ataatsimiititaq inassuteqaatigineqarpoq:

1. ilisimatitsissut tusaatissatut tiguneqassasoq

Suliassamik saqqummiussineq
Utoqqaat pillugit Siunnersuisooqatigiit ulloq 11. decembari 2024 ileqquusumik ataatsimiipput. 
Siunnersuisooqatigiit Utoqqaat pillugit oqaaseqartartoq ataatsimeeqatigaat. 

Kommuneqarfik Sermersuumi utoqqarnut suliassaqarfimmi fagchefi suliassaqarfik pillugu 
ilisimatitsivoq. Ilaatigut Utoqqaat Illuannut Ippiarsummullu attaveqartarnissamut kalerrisaarutinillu 
atortussanik neqerooruteqartitsisoqarsimasoq kiisalu Utoqqaat Illuanni ulloq 1. decembari 2024-mi 
ineriartortitsinissamut sulisussamik atorfinitsitsisoqartoq ilisimatitsissutigaa. Tamatuma saniatigut 
juullerneranut utoqqaat illuanni namminneq piumassutsiminnik suliaqartartut arlalinnik 
aaqqissuussisimasut, ilaatigut Maali Hermansen aamma Rene Brandt nipilersornermik 
aliikkusersuisimasut kiisalu namminneq piumassutsiminnik pulaartartut pulaarsimasut oqaluttuarai. 
Tamatuma saniatigut Nuummi angerlarsimaffimmi ikiortinit ikiorneqartartut Kalaallit Røde Korsianit 
juullimut karsinik tunniussisoqarpoq. Naggasiullugulu Utoqqaat Illuat ukiunik 55-inngortorsiornera 
nipilersortunit tusarnaartitsisoqarluni kiisalu kalaaliminernik sassaallertoqarluni 
nalliuttorsiutigineqarsimavoq.

Utoqqaat pillugit oqaaseqartartup atuuffini saqqummiuppaa, tassunga ilanngullugit kommunini 
Kalaallit Nunaannilu ataatsimut utoqqaat qassiunersut, utoqqaat pillugit oqaaseqartartup tunngavii 
naatsumik saqqummiunneqarput, utoqqaat pisortat paaqqinnittarfiutaanni ulluinnarni ajornartorsiutit 
nalaattagaat assigiinngitsut, soorlu utoqqaat illuanni sulisussaaleqisarnerit kiisalu kommunini 
assigiinngitsuni utoqqaat atugassarititaat assigiinngitsut.
Utoqqaat pillugit oqaaseqartartup saqqummiussai Utoqqaat pillugit Siunnersuisooqatigiinnut 
tunniunneqarput.

Utoqqaat pillugit siunnersuisooqatigiit aamma Utoqqaat pillugit oqaaseqartartup, 
attuumassuteqarfinni, suleqatigiinnissamut kajumissuseqarlutik tamarmik oqaatigaat.

Suliffeqarnermut Isumaginninnermullu Ataatsimiititaq Utoqqaat pillugit Siunnersuisooqatigiinni 
ataatsimiittarnerit pillugit ataavartumik ilisimatinneqartarpoq, soorluttaaq Utoqqaat pillugit 
Siunnersuisooqatigiinnit imaqarniliat Kommuneqarfik Sermersuup nittartagaani tamanut 
saqqummersinneqartartut.

Ingerlatsivimmit aningaasatigut sulisoqarnikkullu naliliinerit
Pisariaqanngilaq.

Suliffeqarfimmut Kiffartuussivimmit aningaasatigut naliliineq 
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit
o Kommuneqarfik Sermersuumi Utoqqaat pillugit Siunnersuisooqatigiinnut ileqqoreqqusat
o Utoqqaat pillugit Siunnersuisooqatigiit suleriaasissaat
o Kommunit aqunneqarnerat pillugu Inatsisartut inatsisaat nr. 29, 17. november 2017-

imeersoq

Ilanngussat
1. Utoqqaat Siunnersuisooqatigiit ulloq 11-12-2024 ataatsimiinnerannit imaqarniliaq
2. Utoqqaat pillugit oqaaseqartartumit saqqummiussat 



Punkt 3: 2025-mi kvartaalimi siullermi pissaanermik atuisimaneq pillugu
nalunaarutinik ilisimatitsissut

Beslutning

Ilisimatitsissut tusaatissatut tiguneqarpoq.

2025-mi kvartaalimi siullermi pissaanermik atuisimaneq pillugu 
nalunaarutinik ilisimatitsissut

Ilisimatitsissut
SagsID.: EMN-2025-00989
Suliffeqarnermut Isumaginninnermullu Ingerlatsivik – pisortaq Ejner Grønvold / EJGR

Inassuteqaat 
Suliffeqarnermut Isumaginninnermullu Ingerlatsivimmit Isumaginninnermut Inunnullu 
Innarluutilinnut Ataatsimiititaq aamma Utoqqarnut Isumassuinermullu Ataatsimiititaq 
inassuteqaatigineqarpoq: 

1. ilisimatitsissut tusaatissatut tiguneqassasoq

Suliassamik saqqummiussineq 
Ataatsimiititaq pissaanermik atuineq pillugu nalunaarutinik kvartalikkaartumik ilisimatinneqartarpoq, 
tassani paasissutissat ilisimatitsissummik nalunaaruteqarnermi immersukkat atorlugit 
katersorneqartarlutik. Pissaanermik atuisimaneq takussutissaliorneqartarpoq, pissaanermik 
atuisoqarsimanermut tunngasunik suliaqartoqartillugu innuttaasut sulisullu perorsaanermut 
tunngasunik suliatigullu eqqarsaatigineqarsinnaasunik eqqortumik iliortoqarsimaneranik 
uppernarsaatissaqarnissaq qulakkeerumallugu.

Utoqqarnut suliassaqarfimmi nalunaarutiginninnerit

Nalunaarutigineqartut
Piffissami 2025-mi januaarimiit marsimut 
amerlassusii

§ 38 - Aalajangerlugu tigumminninneq 
imaluunniit allamukaassineq -
§ 39 - Eqqiluitsuutitsinissamik 
aalajangiusimasaqarneq 3
§ 43 – Najugarisami tigummisaaneq -
§ 40 – Ujatsiutaasamik annoraaminermik 
atuineq -

Utoqqarnut suliassaqarfimmi nalunaarutiginninnernik malinnaaffiginninneq
Piffissami matumani utoqqarnut suliassaqarfimmit pissaanermik atuineq pillugu 
nalunaarutiginninnernik pingasunik tigusaqarpoq ulluni ukunani: 15. februaari, 18. februaari aamma 
19. marsi. Taakku pingasut innuttaasumut ataatsimut tunngasuupput pingasuusullu tamarmik 
inuttut eqqiluisaarnermut tunngasuullutik. Innuttaasumut pineqartumut pissaanermik 
atuisinnaanermut siumoortumik akuersissummik pissarsinissaq sulissutigineqarpoq. 

Inunnut Innarluutilinnut tarnikkullu nappaatilinnut Immikkoortortaqarfik pillugu nakkutilliineq
Innarluutilinnut tarnikkullu nappaatilinnut Immikkoortortaqarfik piffissami tassani pissaanermik 
atuineq pillugu nalunaarutinik tigusaqanngilaq. Taamaattorli oqaatigineqassaaq, innuttaasut 
annertuumik piginnaasakillisimasut paaqqutarineqartariaqartut eqqartorneqartillugit 
annikinnerusumik pissaanermik atuineq pillugu nalunaarutiginninnerit appasinnerusinnaasut. 

Ingerlatsivimmit aningaasatigut sulisoqarnikkullu naliliinerit 
Soqanngilaq.

Suliffeqarfimmut Kiffartuussivimmit aningaasatigut naliliineq  
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Isumaginninnermik suliassaqarfimmi pissaanermik atuineq pillugu Inatsisartut inatsisaat nr. 

8 20. november 2022-meersoq

Ilanngussat 
Ilanngussaqanngilaq.



Punkt 4: Ingerlatsinermik nakkutilliineq pillugu ilisimatitsissut

Beslutning

Ilisimatitsissut tusaatissatut tiguneqarpoq.

Ingerlatsinermik nakkutilliineq pillugu ilisimatitsissut 
Nakkutilliineq pivoq aggusti - septembari 2024

Ilisimatitsissut 
SagsID.: EMN-2025-00163
Suliffeqarnermut Isumaginninnermullu Ingerlatsivik – pisortaq Ejner Grønvold / EJGR

Inassuteqaat 
Suliffeqarnermut Isumaginninnermullu Ingerlatsivimmit Isumaginninnermut Inunnullu 
Innarluutilinnut Ataatsimiititaq aamma Utoqqarnik Isumassuinermullu Ataatsimiititaq 
inassuteqaatigineqarpoq:

1. ilisimatitsissut tusaatissatut tiguneqassasoq 

Suliassamik saqqummiussineq 
Inuit innarluutillit tapersersorneqarnissaannut Inatsisartut inatsisaat nr. 13, 12. juuni 2019-imeersoq 
malillugu kommunimi najugaqarfinni nakkutigineqartuni, najugaqatigiiffinni, utoqqaat illuini aamma 
utoqqaat najugaqatigiiffiini, Isumaginninnermi suliassaqarfimmi nakkutilliisarneq pillugu 
Kommuneqarfik Sermersuumit ukiumut ingerlatsinermik nakkutilliineq ingerlanneqartarpoq.

Nakkutilliinerni siunertaasarpoq pitsaassutsinut qulequttat arlallit tunngavigalugit suliffeqarfiup 
pitsaassusianik nassuiaateqarnissaq naliliinissarlu, taakkununnga najugaqartut namminneq 
inuunerminnut sunniuteqarsinnaanerat, neqeroorutip suliatigut ingerlanneqarnerini periutsit kiisalu 
aaqqissugaaneq aqutsinerlu ilanngullugit. Pitsaassutsimut tunngasut Isumaginninnermik 
suliassaqarfimmi nakkutilliisarneq pillugu Namminersorlutik Oqartussat nalunaarutaat nr. 49, 31. 
aggusti 2021-meersumi aalajangersarneqarput. 

Nakkutilliinerni ajornartorsiutaasut paasiniarneqartarput pitsanngorsaatissatullu periarfissanik 
innersuussisoqartarpoq. Taamaaliornikkut kommunip innuttaasunut sullissinerani pitsaassusissatut 
aalajangersakkat sulisullu sulinerminni atugarisaat qulakkeerneqartarput. 

Piffissami 2024-mi aggutsimiit septembarimut nakkutilliinerit sisamaasut nassuiaatigineqarput, 
tassaasut:

- Najugaqatigiiffik Blok 9
- Najugaqatigiiffik Pakkutaq
- Nuummi najugaqatigiiffiit 
- Utoqqaat najugaqatigiiffiat, Utoqqallak, Qeqertarsuatsiaat

Ilanngussaq 1-imi nakkutilliinermut nalunaarusiat ataatsimut eqikkarneqarneri 
ataatsimoortinneqarput, taakkunani inerniliinerit pingaarnerit innersuussutillu eqikkarneqarput. 
Tullinnguuttuni nakkutilliivigineqartunut inerniliinerit innersuussutaasullu ataasiakkaat 
erseqqissaatigineqarput.

Ingerlatsivimmit aalajangerneqarpoq, nakkutilliinerni nalilersuutit ingerlatsinermi 
naammassineqartut nutaat ineriartortinneqarnerannut atatillugu atorunnaarsinneqassasut. 
Nalilersuinermi angusat 1 - 5 atorlugit nakkutilliinermi neqeroorummi piumasaqaatit qanoq 
naammassineqarnersut allaqqavoq. Misilittakkat paasinarsisippaat, nakkutilliinermi nalunaarusiami 
sunerpiaq imaqarnera innersuussutillu qanoq suliarineqarneri sullitanit amerlanertigut 
ukkatarineqartartut. 

Inunnut innarluutilinnut tarnikkullu nappaatilinnut Immikkoortortaqarfik - Nuuk (nakkutilliinermi 
nalunaarusiat pingasut)

- Najugaqatigiiffinni assigiinngitsuni paasissutissanik najoqqutassanik aaqqissuussinissamut 
sinaakkusersuinissamullu qulakkeerinissaq iluaqutaanerusinnaavoq. Paasissutissat 
pitsaaqutitut assigiissaagaasinnaapput najukkanut naleqqussakkat.

- Blok 9-mi najugallit ineriartornerinut killiffiilu pillugit nalunaarusiornermi allaffissat nutaat 
atulernikuupput.

- Neqeroorutini tamani ullormut nalunaarsuutinik atuinerulerneq takussaavoq. 
Taamaakkaluartoq uppernarsaasersuinermi perorsaanikkut suliniuteqartoqarnissaa suli 
takussutissartaqartariaqartoq pisariaqartinneqarpoq.

- Pakkutaq peqqissutsikkut sulialinnit ilitsersuutinik aammalu peqqissutsimut sulianut 
naammassisanut uppernarsaatinik amigaateqarpoq.

- GetOrganizedimik atuutsitsilersitsinissaq (kommunimi elektroniskimik journalilersuisarneq) 
suli ingerlavoq. GetOrganizedip atorneqarnera siuariaateqartoq takuneqarsinnaavoq

- Blok 9-mi najugallit arlallit akornanni uffartoqartannginneranik/iluamik uffartannginnerannik 
ajornartorsiuteqartoqarpoq

- Pakkutaq-mi ulluinnarni sammisat siuariaateqarfiupput 
- Najugaqatigiiffiit arlallit aserfallassimapput nutartertariaqarlutillu

Nakkutilliisup oqaaseqaatai innersuussutaalu tunngavigalugit najugaqatigiiffinni Inunnut 
innarluutilinnut tarnikkut nappaatilinnullu Immikkoortortaqarfimmi Fagchefi suleqatigalugu 
suliniutinik aallartitsinikuupput. 

Utoqqarnik sullissineq - Qeqertarsuatsiaat (nakkutilliinermit nalunaarusiaq ataaseq)

- Utoqqaat najugaqatigiiffianni ataavartumik ilitsersuisoqarnissaa, avitseqatigiittoqartarnissaa 
aammalu Nuummi suliatigut suleqatinut aqutsisunullu kaammattuisarnissaq pisariaqarpoq.

- Utoqqaat najugaqatigiiffiat aqutsisutaarpoq aqutsinermik misilittagalimmik  Ataatsimut 
isigalugu aqutsinerup iluani, IT-mut allagaatinillu nalunaarsuinermut sulisinnaasoqanngilaq.

- Utoqqaat najugaqatigiiffiani paaqqutarinninnerup pitsaassusia qulakkeerneqassaaq, 
piginnaasanik ineriartortitsineq malitseqartitsinerlu pingaarnertut aqqutigalugit  

Nakkutilliisup oqaaseqaatai innersuussutaalu tunngavigalugit utoqqaat illuat Utoqqarnik 
suliassaqarfimmi fagchefi suleqatigalugu suliniutinik aallartitsisoqarpoq. Utoqqaat 
najugaqatigiiffianni IT-mik atuinermi suli ineriartortitsisoqartariaqarpoq, qarasaasianik nutaanik 
marlunnik pisinikkut, tamatuma kingornagut aqutsisoq qarasaasiaq atorlugu avitseqatigiilluni 
ataatsimiinnerni peqataasinnaalersillugu. Tamatuma saniatigut utoqqaat najugaqatigiiffianni 
najugallit sammisaqartittarnerat pillugu ukiumoortumik pilersaarummik suliaqartoqarpoq.

Ingerlatsivimmit aningaasatigut sulisoqarnikkullu naliliinerit 
Aningaasatigut allaffissornikkullu kinguneqanngilaq.

Suliffeqarfimmut Kiffartuussivimmit aningaasatigut naliliineq  
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Isumaginninnermik suliassaqarfimmi nakkutilliisarneq pillugu Namminersorlutik Oqartussat 

nalunaarutaat nr. 49, 31. aggusti 2021-meersoq
o Inuit innarluutillit tapersersorneqarnissaannut Inatsisartut inatsisaat nr. 13, 12. juuni 2019-

imeersoq

Ilanngussat 

1. Nakkutilliilluni nalunaarusiat ataatsimut eqikkarneri
2. Blok 9-mi nakkutilliinermit nalunaarusiaq 2024
3. Pakkutami nakkutilliinermit nalunaarusiaq 2024
4. Nuummi Najugaqatigiiffiit nakkutilliivigineqarnerinit nalunaarusiat 2024
5. Qeqertarsuatsiaani utoqqaat najugaqatigiiffianni Utoqqallammi nakkutilliinermit nalunaarusiaq 
2024



Punkt 5: Suliffeqarnermut Isumaginninnermullu Ingerlatsivimmi
piginnaatitsinermik agguataarinissamut pilersaarummik nutarterineq

Beslutning

Inassuteqaat akuersissutigineqarpoq.

Bilag

Suliffeqarnermut Isumaginninnermullu Ingerlatsivimmi piginnaatitsinermik agguataarinissamut pilersaarummut nutaamut
siunnersuut

Suliffeqarnermut Isumaginninnermullu Ingerlatsivimmi piginnaatitsinermik agguataarinissamut pilersaarut piusoq.

Suliffeqarnermut Isumaginninnermullu Ingerlatsivimmi piginnaatitsinermik agguataarinissamut pilersaarummut
allannguutit sungaartumik ersarissarneqarput

Suliffeqarnermut Isumaginninnermullu Ingerlatsivimmi 
piginnaatitsinermik  agguataarinissamut pilersaarummik nutarterineq 

Aalajangiiffigisassaq
SagsID.: EMN-2024-02880
Suliffeqarnermut Isumaginninnermullu Ingerlatsivik – pisortaq Ejner Grønvold / EJGR

Inassuteqaat 
Suliffeqarnermut Isumaginninnermullu Ingerlatsiviup Utoqqarnik Isumassuinermullu 
Ataatsimiititamut inassuteqaatigaat:

1. Suliffeqarnermut Isumaginninnermullu Ingerlatsivimmi piginnaatitsinermik 
agguataarinissamut pilersaarut nutaaq akuerineqassasoq.

Suliassamik saqqummiussineq 
Kommunalbestyrelsip aqutsinermi ileqqoreqqusaq aamma kommunimi pingaarnertut 
piginnaatitsinermik agguataarinissamut pilersaarut tunngavigalugit politikkikkut ataatsimiititanut 
allaffeqarfinnullu kommunimut ingerlatsinermut aalajangiisinnaatitaanermut oqartussaanerup ilaa 
agguataarnikuuaa. Matumani piginnaatitsinermik agguataarinissamut pilersaarut Suliffeqarnermut 
Isumaginninnermullu Ingerlatsivimmi inissisimavoq, tassani piginnaasat suliassaqarfiup iluani 
sukumiinerusumik agguataarneqarlutik.

Piginnaatitsinermik agguataarinissamut pilersaarutit allattukkat assigiiaartumik sullissinissamut 
qulakkeerinneqataasarput saniatigullu allaffissornermi aqutsisunut sulisunullu najoqqutassaapput 
pingaarutillit.

Suliffeqarnermut Isumaginninnermullu Ingerlatsivimmit piginnaatitsinermut agguataarinissamut 
pilersaarutini pingaarnerit nutarterneqarneri imaluunniit inatsisitigut allannguutit ilaalu ilanngullugit  
pissutigalugit piginnaatitsinermut agguataarinissamut pilersaarutit akulikitsumik 
nutarterneqartariaqartassasut nalilerneqarpoq. 

Piginnaatitsinermik agguataarinissamut pilersaarummut nutaamut siunnersuut ilanngussami 1-
imiippoq. Immikkoortut arlallit kommunimi pingaarnertut piginnaatitsinermik agguataarinissamut 
pilersaarummi ilaareermata peerneqarnikuupput.

Immikkoortoq ”Ingerlatsiviup suliassaqarfii”-mik taaguuteqartoq ”Ingerlatsivik politikkerinillu 
peqataatitsineq”-nngorlugu taaguuteqalersinneqarpoq. 
Immikkoortoq ataatsimiititap ilisimatitsissutit uteqattaarneqartut pillugit aalajangigaanut 
naleqqiullugu nutarterneqarpoq.

Immikkoortoq ”Aningaasaliissuteqarsinnaatitaaneq” nutarterneqarpoq, taamaalilluni 
piginnaatitsinermik agguataarinissamut pilersaarummi fagchefit aningaasaliisinnaatitaanerat kisimi 
aalajangersarneqarpoq,  suliassaqarfillu, suliatigut aningaasatigullu nalilersuineq apeqqutaalluni, 
sullissisunut, suleqatigiinni aqutsisunut immikkoortortamilu aqutsisumut aningaasaliissutit 
qaffasissusaat aalajangersarneqarput. Taamatuttaaq pisortap aamma fagchefit 
aningaasaliisinnaassusiat piginnaatitsinermik agguataarinermut pilersaarut malillugu 
qaffanneqarput, sinaakkutillu missingersuutinut tunngasut aamma suliassaareersut 
ersarissarneqarlutik. 

Ingerlatsivimmit allannguutaasunut ataasiakkaanut oqaaseqaataasut ilanngussami kolonnemi 
qulaani talerperlermi allassimapput.

Ingerlatsivimmit aningaasatigut sulisoqarnikkullu naliliinerit 
Piginnaatitsinermik agguataarinissamut pilersaarusiornermik nutarterineq matumani pineqartoq 
kommunimut aningaasatigut kinguneqarnissaa naatsorsuutigineqanngilaq.

Suliffeqarfimmut Kiffartuussivimmit aningaasatigut naliliineq  
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Kommuneqarfik Sermersuumut piginnaatitsinermik agguataarinissamut pilersaarut

Ilanngussat 
1. Suliffeqarnermut Isumaginninnermullu Ingerlatsivimmi piginnaatitsinermik agguataarinissamut 

pilersaarummut nutaamut siunnersuut
2. Suliffeqarnermut Isumaginninnermullu Ingerlatsivimmi piginnaatitsinermik agguataarinissamut 

pilersaarut piusoq.
3. Suliffeqarnermut Isumaginninnermullu Ingerlatsivimmi piginnaatitsinermik agguataarinissamut 

pilersaarummut allannguutit sungaartumik ersarissarneqarput



Punkt .: Taasariaqartut allat

     

      

 



Punkt .: Imaqarniliap akuerineqarnera

 

 

Beslutning

imaqarniliaq akuersissutigineqarpoq nal. 16:32

